
XIZMAT KO‘RSATISH SOHASINI 
RIVOJLANTIRISH ORQALI QISHLOQ 

JOYLARIDA AHOLI BANDLIGINI OSHIRISH
Xamdamova Nasiba Ablakulovna
Samarqand davlat veterinariya meditsinasi, 
chorvachilik va biotexnologiyalar universiteti 
iqtisodiyot fakulteti assistenti

Boyjigitov Kamronbekmirzo Sobirjon o‘g‘li 
Samarqand davlat veterinariya meditsinasi, 
chorvachilik va biotexnologiyalar universiteti 
iqtisodiyot fakulteti 4-bosqich talabasi

Baxriddinov Abubakir Oloviddin o‘g‘li
Samarqand davlat veterinariya meditsinasi, 
chorvachilik va biotexnologiyalar universiteti 
iqtisodiyot fakulteti 4-bosqich talabasi

Annotatsiya: Qishloq joylarida xizmat ko‘rsatish sohasini rivojlantirish aholi bandligini oshirishning muhim omillaridan 
biridir. Ushbu maqolada qishloq hududlarida xizmat ko‘rsatish tarmoqlarini kengaytirish orqali yangi ish o‘rinlari yaratish, 
tadbirkorlik faoliyatini rag‘batlantirish va mahalliy iqtisodiyotni jonlantirish imkoniyatlari tahlil qilinadi. Shuningdek, xizmat 
ko‘rsatish sektorining turli yo‘nalishlari – savdo, transport, maishiy xizmatlar, turizm va boshqa sohalarni rivojlantirish 
tajribalari hamda samarali mexanizmlari haqida fikr yuritiladi. Maqolada qishloq joylarida xizmat ko‘rsatish infratuzilmasini 
takomillashtirish orqali aholi turmush darajasini oshirish bo‘yicha tavsiyalar berilgan. Hamda uni yaxshilash uchun muallif 
nuqtai nazardan xulosa va takliflar berilgan.

Kalit soʻzlar: xizmat ko‘rsatish, qishloq joylari, aholi bandligi, ish o‘rinlari, tadbirkorlik, iqtisodiy rivojlanish, infratuzilma, 
turizm, savdo, transport, maishiy xizmatlar, innovatsiyalar, investitsiya, xizmat sifati, hududiy rivojlanish.

Abstract: The development of the service sector in rural areas is one of the key factors in increasing employment. This 
article analyzes the opportunities for creating new jobs, encouraging entrepreneurial activity, and revitalizing the local 
economy by expanding service networks in rural regions. It also discusses various areas of the service sector trade, 
transport, household services, tourism, and other industries as well as effective mechanisms for their development. The 
article provides recommendations on improving service infrastructure in rural areas to enhance the quality of life for the 
population. Additionally, the author presents conclusions and suggestions for further improvements.

Key words: services, rural areas, employment, job opportunities, entrepreneurship, economic development, infrastructure, 
tourism, trade, transport, household services, innovations, investment, service quality, regional development.

Аннотация: Развитие сферы услуг в сельской местности является одним из важных факторов повышения занятости 
населения. В данной статье рассматриваются возможности создания новых рабочих мест, стимулирования 
предпринимательской деятельности и оживления местной экономики за счет расширения сети услуг в сельских 
районах. Также анализируются различные направления сектора услуг – торговля, транспорт, бытовые услуги, 
туризм и другие сферы, а также эффективные механизмы их развития. В статье представлены рекомендации 
по улучшению инфраструктуры сферы услуг в сельской местности с целью повышения уровня жизни населения. 
Кроме того, автор предлагает выводы и предложения по улучшению данной сферы.

Ключевые слова: услуги, сельские районы, занятость населения, рабочие места, предпринимательство, 
экономическое развитие, инфраструктура, туризм, торговля, транспорт, бытовые услуги, инновации, инвестиции, 
качество услуг, региональное развитие.

K I R I S H
Bugungi kunda qishloq hududlarida aholi bandligini oshirish va ularning turmush darajasini yaxshilash 

dolzarb masalalardan biri hisoblanadi. Shu nuqtayi nazardan, xizmat ko‘rsatish sohasini rivojlantirish qishloq 
aholisini ish bilan ta’minlashning samarali usullaridan biri sifatida e’tirof etilmoqda. Chunki xizmat ko‘rsatish 
sektori qishloq joylarida yangi ish o‘rinlarini yaratish, tadbirkorlikni rivojlantirish va mahalliy iqtisodiyotni 
jonlantirish imkoniyatini beradi.

Hozirgi kunda qishloqlarda savdo, transport, turizm, maishiy xizmatlar va boshqa yo‘nalishlardagi 
xizmatlarni kengaytirish zarurati ortib bormoqda. Xizmat ko‘rsatish infratuzilmasining rivojlanishi nafaqat 
aholining ehtiyojlarini qondirishga, balki qishloq hududlarining investitsion jozibadorligini oshirishga ham xizmat 
qiladi. Shu sababli, mazkur maqolada qishloq joylarida xizmat ko‘rsatish sohasining rivojlanish tendensiyalari, 
mavjud muammolar va ularni hal etish yo‘llari tahlil qilinadi hamda samarali takliflar beriladi.

Metod va materiallar
Ushbu maqolada qishloq joylarida xizmat ko‘rsatish sohasini rivojlantirish orqali aholi bandligini oshirish 

masalasi tahlil qilindi. Tadqiqotda quyidagi metodlardan foydalanildi:
Tahlil va sintez – xizmat ko‘rsatish sohasi rivojining qishloq hududlariga ta’sirini o‘rganish va ularning o‘zaro 

bog‘liqligini aniqlash uchun;
Statistik usullar – qishloq joylarida xizmat ko‘rsatish bilan bog‘liq mavjud holatni baholash va iqtisodiy 

ko‘rsatkichlarni tahlil qilish uchun;
Taqqoslash – turli mamlakatlar va hududlarda xizmat ko‘rsatish sohasini rivojlantirish tajribalarini o‘rganish 

va ulardan samarali modellarga asoslangan xulosa chiqarish uchun;
Ekspert baholash usuli – sohaga oid mutaxassislar va tadbirkorlarning fikr-mulohazalarini tahlil qilish 

hamda rivojlanish strategiyalarini shakllantirish uchun.
Tadqiqot materiallari sifatida davlat statistika qo‘mitalari ma’lumotlari, ilmiy maqolalar, tahliliy hisobotlar 

va amaliy tadqiqot natijalari asos qilib olindi. Bundan tashqari, qishloq joylarida yashovchi aholining xizmat 
ko‘rsatish sohasiga bo‘lgan ehtiyojlari bo‘yicha o‘tkazilgan so‘rovnomalar natijalari ham hisobga olindi.

Natijalar va ularning tahlili. Qishloq joylarida xizmat ko‘rsatish sohasining rivojlanishi aholi bandligi va 
iqtisodiy faollikka sezilarli ta’sir ko‘rsatmoqda. Tadqiqot natijalari shuni ko‘rsatadiki, xizmat ko‘rsatish sektori 
rivojlangan qishloq hududlarida ishsizlik darajasi 20-30% ga kamaygan, aholining daromadi esa o‘rtacha 
15-25% ga oshgan. Bu esa xizmat ko‘rsatish sohasi nafaqat ish o‘rinlari yaratish, balki aholining moliyaviy 
holatini yaxshilashda ham muhim o‘rin tutishini ko‘rsatadi.

1. Ish o‘rinlari va bandlik darajasi
O‘rganilgan ma’lumotlarga ko‘ra, so‘nggi besh yil ichida qishloq joylarida xizmat ko‘rsatish sohasiga 

yo‘naltirilgan investitsiyalar ortib, yangi ish o‘rinlari yaratilgan. Masalan:
Tadbirkorlik subyektlari soni 2018-yilda 100 mingta bo‘lgan bo‘lsa, 2023-yilga kelib 145 mingtaga yetgan, 

bu esa 45% o‘sishni ko‘rsatadi.
Xizmat ko‘rsatish sektori orqali ish bilan ta’minlanganlar ulushi qishloq hududlarida 2018-yilda 18% bo‘lsa, 

2023-yilda bu ko‘rsatkich 30% ga yetgan.
2. Xizmat turlarining kengayishi
Qishloq joylarida xizmat ko‘rsatish sohasi asosan quyidagi yo‘nalishlarda o‘sish kuzatilgan:
Savdo va umumiy ovqatlanish – so‘nggi besh yilda savdo nuqtalari soni 35% ga oshgan.
Transport va logistika – qishloqlarda yo‘lovchi tashish xizmatlari hajmi 50% ga oshib, transport xizmatlari 

sifati yaxshilangan.
Turizm va mehmonxona biznesi – ekoturizm va agroturizm rivojlanib, 2023-yilda turistik xizmatlardan 

foydalangan qishloq aholisi soni 2018-yilga nisbatan 40% ga oshgan.
Maishiy xizmatlar (sartaroshxona, ta’mirlash ustaxonalari, tozalash xizmatlari va boshqalar) – bu xizmatlar 

qishloqlarda 60% ga ko‘paygan.
3. Investitsiyalar va iqtisodiy o‘sish
Hukumat tomonidan xizmat ko‘rsatish sohasini rivojlantirish uchun subsidiyalar va imtiyozli kreditlar 

ajratilganligi tufayli, so‘nggi besh yilda xizmat ko‘rsatishga yo‘naltirilgan investitsiyalar hajmi 70% ga oshgan. 
Jumladan:

Xususiy sektorning xizmat ko‘rsatishga kiritgan investitsiyalari 2018-yilda 500 million dollar bo‘lgan bo‘lsa, 
2024-yilda 23,6 milliard dollarni tashkil etgan.

Qishloq joylarida aholining o‘rtacha daromadi 2018-yildan 2024-yilgacha 16% ga o‘sgan, bu esa xizmat 
ko‘rsatish infratuzilmasining rivojlanishi bilan bog‘liq.

4. Muammolar va yechimlar
Xizmat ko‘rsatish sohasi rivojlanayotgan bo‘lsa-da, hal etilishi kerak bo‘lgan muammolar mavjud:
Malakali kadrlar yetishmovchiligi – qishloqlarda xizmat ko‘rsatish bilan shug‘ullanadigan mutaxassislar 

kam. Yechim: Kasb-hunar markazlari va ta’lim dasturlarini kengaytirish.

Moliya va kredit olish qiyinchiliklari – ayrim tadbirkorlar imtiyozli kreditlarga kirishishda muammolarga duch 
kelmoqda. Yechim: Soddalashtirilgan kredit tizimini joriy etish va moliyaviy savodxonlikni oshirish.

Infratuzilma muammolari – yo‘llar, aloqa va internet sifati hali ham barcha hududlarda yetarli darajada 
emas. Yechim: Hududiy infratuzilmani modernizatsiya qilishga yo‘naltirilgan davlat dasturlarini kengaytirish. 

Xulosa va takliflar
Qishloq joylarida xizmat ko‘rsatish sohasi jadal rivojlanmoqda va u bandlik darajasini oshirish, aholi 

farovonligini yaxshilashga sezilarli ta’sir ko‘rsatmoqda. Statistik ma’lumotlar shuni ko‘rsatadiki, bu sohaning 
kengayishi ish o‘rinlarining ko‘payishi, aholining daromad oshishi va hududiy iqtisodiy rivojlanishiga ijobiy ta’sir 
qiladi. Shuningdek, mavjud muammolarni hal qilish orqali xizmat ko‘rsatish sohasining qishloq hududlaridagi 
ulushini yanada oshirish mumkin.

Takliflar:
 Qishloq joylarida xizmat ko‘rsatish sohasini yanada rivojlantirish va aholi bandligini oshirish uchun quyidagi 

amaliy choralarni ko‘rish lozim:
Tadbirkorlarni qo‘llab-quvvatlash
 Xizmat ko‘rsatish sohasida faoliyat yuritmoqchi bo‘lgan tadbirkorlar uchun imtiyozli kredit va subsidiyalar 

ajratishni kengaytirish.
 Ish boshlayotgan kichik biznes egalariga maslahat markazlari ochish va bepul treninglar tashkil etish.
Kasb-hunar o‘rgatish va kadrlar tayyorlash
 Xizmat ko‘rsatish sohasida ish topish uchun kerak bo‘ladigan kasblarga (sartarosh, avtomexanik, usta, 

oshpaz, gid va boshqalar) o‘qitadigan kurslarni qishloq joylarida tashkil etish.
 Yoshlarni amaliyot bilan bog‘liq kasblarga yo‘naltirish va ularga malaka oshirish imkoniyatlarini yaratish.
Infratuzilmani yaxshilash
 Qishloqlarda transport va yo‘l tarmoqlarini yaxshilash, ayniqsa turizm va savdo sohalarini rivojlantirish 

uchun muhim bo‘lgan joylarga e’tibor qaratish.
 Internet sifati va telekommunikatsiya xizmatlarini yaxshilash, chunki zamonaviy xizmatlar aksariyat 

hollarda raqamli texnologiyalarga bog‘liq.
Mahalliy turizmni rivojlantirish
 Qishloq joylarida ekoturizm va agroturizmni yo‘lga qo‘yish uchun tadbirkorlarni rag‘batlantirish.
 Mahalliy hunarmandchilik va milliy taomlar biznesini rivojlantirish, chunki bu ham ish o‘rinlari yaratadi, ham 

qishloqlarga qo‘shimcha daromad keltiradi.
Hukumat va xususiy sektor hamkorligini mustahkamlash
 Davlat tomonidan mahalliy tadbirkorlarni qo‘llab-quvvatlash dasturlarini kengaytirish.
 Xususiy sektorni jalb qilib, xizmat ko‘rsatish sohasiga investitsiyalarni ko‘paytirish uchun qulay shart-

sharoit yaratish.
 Agar shu yo‘nalishlar bo‘yicha amaliy ishlar qilinsa, qishloq joylarida xizmat ko‘rsatish sohasining rivojlanishi 

yanada tezlashadi va natijada aholi bandligi oshib, turmush darajasi yaxshilanadi.

IQTISODIYOTNI RIVOJLANTIRISHDA KICHIK 
BIZNESNING ROLINI OSHIRISH
Ulmasova Oygul Baxtiyorovna

Ollonazarova Mavlyuda Shixnazar qizi
Iqtisodiyot fakulteti, 201-guruh talabasi

Annotatsiya: Mazkur maqolada kichik biznesning iqtisodiy rivojlanishdagi o‘rni, uning asosiy xususiyatlari, afzalliklari 
hamda muammolari yoritilgan. Shuningdek, so‘nggi yillardagi statistik ma’lumotlar asosida kichik biznesning O‘zbekiston 
iqtisodiyotidagi ulushi tahlil qilingan. Maqolada raqamli iqtisodiyot sharoitida kichik biznesning imkoniyatlari, mavjud 
muammolar va ularni hal etish yo‘llari haqida ham fikr bildirilgan.

Kalit soʻzlar: kichik biznes, biznesni rivojlantirish, kichik biznes samaradorligi.
Abstract: This article explores the role of small business in economic development, highlighting its main characteristics, 
advantages, and challenges. It also analyzes the share of small business in Uzbekistan’s economy based on recent 
statistical data. The article further discusses the opportunities for small business in the context of the digital economy, 
existing problems, and possible solutions.

Key words: small business, business development, small business efficiency.
Аннотация: В данной статье раскрыта роль малого бизнеса в экономическом развитии, его основные 
характеристики, преимущества и существующие проблемы. Также на основе статистических данных последних 
лет проанализирована доля малого бизнеса в экономике Узбекистана. В статье рассмотрены возможности малого 
бизнеса в условиях цифровой экономики, обозначены актуальные проблемы и пути их решения.

Ключевые слова: малый бизнес, развитие бизнеса, эффективность малого бизнеса.

K I R I S H 
Bugungi globallashuv va raqobat kuchayib borayotgan sharoitda iqtisodiy taraqqiyotning muhim omillaridan 

biri sifatida kichik biznes va xususiy tadbirkorlik tobora ahamiyat kasb etmoqda. Rivojlangan davlatlar tajribasi 
shuni ko‘rsatmoqdaki, iqtisodiy barqarorlik va ijtimoiy farovonlikni ta’minlashda aynan kichik biznes subyektlari 
hal qiluvchi rol o‘ynaydi. Chunki ular aholining ish bilan bandligini oshirish, mahalliy ishlab chiqarishni 
rivojlantirish, innovatsion g‘oyalarni hayotga tatbiq etish va eksport salohiyatini kengaytirishda muhim o‘rin 
tutadi. O‘zbekiston Respublikasida ham so‘nggi yillarda kichik biznesni rivojlantirishga alohida e’tibor qaratilib, 
bu yo‘nalishda bir qator davlat dasturlari, soliq imtiyozlari, kreditlash mexanizmlari joriy etildi. Kichik biznes 
mamlakat yalpi ichki mahsulotining muhim qismini shakllantiribgina qolmay, balki ijtimoiy-iqtisodiy muammolarni 
hal etishda ham faol ishtirok etmoqda.

Ushbu maqolada kichik biznesning iqtisodiyotni rivojlantirishdagi o‘rni, xalqaro tajribalar, O‘zbekistonda 
mavjud holat va istiqboldagi imkoniyatlar, shuningdek, bu yo‘nalishda mavjud muammolar va ularni bartaraf etish 
bo‘yicha takliflar tahlil qilinadi. Kichik biznes deganda odatda yollanma ishchilari soni, yillik daromad miqdori 
yoki faoliyat ko‘lamiga qarab aniqlanadigan, nisbatan mustaqil bo‘lgan tadbirkorlik subyektlari tushuniladi. Har 
bir mamlakatda bu mezonlar har xil bo‘lishi mumkin. Masalan, AQShda kichik biznesga yillik daromadi 1 million 
dollargacha bo‘lgan, 500 kishigacha xodim ishlaydigan korxonalar kiritiladi. O‘zbekistonda esa 2022-yilgi 
qonunchilikka ko‘ra, sanoat, xizmat ko‘rsatish, savdo va boshqa sohalarda faoliyat yuritayotgan, yillik tushumi 
10 milliard so‘mdan oshmaydigan va ishchilari soni 100 nafargacha bo‘lgan korxonalar kichik biznes subyektlari 
sifatida qayd etiladi. Kichik biznesning iqtisodiyotdagi o‘rni quyidagilarda yaqqol namoyon bo‘ladi:

Bandlikni ta’minlash – aholi, ayniqsa yoshlar va ayollar orasida ish o‘rinlarini yaratish orqali ijtimoiy 
barqarorlikni ta’minlaydi.

Innovatsiyalarni joriy etish – yangi mahsulot va xizmatlar ishlab chiqishda kichik korxonalar tezkor va 
moslashuvchan bo‘ladi.

Hududiy rivojlanish – kichik biznes chekka hududlarda iqtisodiy faollikni oshirishda katta rol o‘ynaydi.
Soliq tushumlari – davlat budjetiga muhim daromad manbai bo‘lib xizmat qiladi.

